УРУҒЛИК ДОНЛАРНИ ТОЗАЛАШ-САРАЛАШ, ДОРИЛАШ, ҚАДОҚЛАШ 
ВА САҚЛАШ ЖАРАЁНЛАРИНИ 1499-ЙЎРИҚНОМА АСОСИДА АМАЛГА ОШИРИШГА ТАЙЁРЛАШ ҲАМДА УРУҒЛИК ДОНЛАРНИ ИККИ СОАТЛИК ТАҲЛИЛЛАРИНИ БАЖАРИШ ЮЗАСИДАН ШАРТНОМА

_____/У – сон

«        »                      2020 йил
                                                                                        Тошкент шаҳри 
___________________вилояти “_____________________________________” акциядорлик жамияти (кейинги ўринларда “Буюртмачи”) номидан Низом асосида фаолият юритувчи _____________________бир тарафдан ва Ўзбекистон Республикаси Вазирлар Маҳкамаси ҳузуридаги Агросаноат мажмуи устидан назорат қилиш инспекцияси қошидаги “Агросаноат мажмуида хизматлар кўрсатиш маркази” давлат унитар корхонаси (кейинги ўринларда “Бажарувчи”) номидан Низом асосида фаолият юритувчи директор ўринбосари вазифасини бажарувчи Ж.Д.Каримов иккинчи тарафдан қуйидаги мазмундаги шартномани туздилар.
1. ШАРТНОМА ПРЕДМЕТИ

1.1. Ушбу шартнома бўйича Бажарувчи Буюртмачининг буюртманомаларига биноан 
2020 йил ғалла ҳосили учун уруғлик дон тайёрлаш цехларида уруғлик донларни тозалаш-саралаш, дорилаш, қадоқлаш ва сақлаш жараёнларини 1499-йўриқнома асосида амалга оширишга тайёрлайди ҳамда ишлаб чиқарилаётган уруғлик донларни экинбоплик сифат кўрсаткичларини ҳар икки соатда таҳлилларини ўтказади. Уруғлик донларда ўтказилган икки соатлик таҳлиллар натижаларига кўра, бажарилиши керак бўлган тадбирларни Буюртмачига ёзма равишда билдиради. Буюртмачи эса ушбу хизматлар учун Бажарувчи томонидан тасдиқланадиган нархлар (калькуляция) бўйича ҳақ тўлаш мажбуриятини олади.

2. ТАРАФЛАРНИНГ ҲУҚУҚ ВА МАЖБУРИЯТЛАРИ

2.1. Буюртмачининг ҳуқуқлари:

а) шартномада белгиланган тартибда ва керакли ҳажмда Бажарувчидан мажбуриятларини бажарилишини талаб қилиш;
б) шартнома бўйича хизматлар кўрсатиш бошланмасдан туриб, ёзма мурожаатга асосан олдиндан кўчириб берилган аванс суммасини қайтариб олиш;

в) Бажарувчи билан биргаликда уруғлик дон тайёрлаш цехларида уруғлик донларни тозалаш-саралаш, дорилаш, қадоқлаш ва сақлаш жараёнларини 1499-йўриқнома асосида амалга оширишга тайёрлаш;

г) уруғлик дон тайёрлаш цехида ишлаб чиқарилаётган уруғлик донларда ўтказилган икки соатлик таҳлиллар натижалари бўйича Бажарувчи томонидан бериладиган таҳлил натижаларини ёзма равишда ўз вақтида талаб қилиб олиш;
д) уруғлик донларни тозалаш-саралаш ва дорилаш жараёнларида навдан-навга ўтиш (алмашиш) вақтида уруғлик дон тайёрлаш цехини профилактик тозалаш ва цехнинг агрегатларини ростлаш жараёнларида иштирок этиш ва далолатнома тузилишида қатнашиш учун жалб қилади;
ё) Буюртмачи Бажарувчининг икки соатлик таҳлил натижаларига кўра сифати пасайганлиги, навдан-навга ўтиш жараёнида цехни профилактик тозалаш ва агрегатларни ростлаш зарурлиги ҳақида тузилган далолатномада бажарилиши керак бўлган чора-тадбирлардан иборат кўрсатмаларга рози бўлганлиги тўғрисида ўзининг имзолари билан тасдиқлаши, ёки аксинча, рози бўлмаган Буюртмачи қайта икки соатлик таҳлилни ўрнатилган тартибда ўтказилишини талаб қилиш ҳуқуқига эга.
2.2. Буюртмачининг мажбуриятлари:

а) Буюртмачи Бажарувчи ходимларини вакиллиги ҳамда ишлаб чиқарилаётган уруғлик донлардан амалдаги стандарт талаблари асосида намуналар танлаб олиши, уруғлик донларни намлиги, тозалиги, 1 кг.да бошқа ўсимлик ва бегона ўтлар уруғларини мавжудлиги, 1000 дона уруғ вазни, қоракуя касаллиги билан зарарланиш каби ҳар икки соатда таҳлилларини ўтказиши учун иш жойи ажратиш, зарурий материал ва жиҳозлар билан таъминлаш ҳамда шарт-шароит яратиб бериш;

б) Буюртмачи уруғлик дон тайёрлаш цехида уруғлик донларни тозалаш-саралаш, дорилаш, қадоқлаш ва сақлаш жараёнларини 1499-йўриқнома асосида амалга оширилиши учун Бажарувчига доимий назорат қилиб бориши имконини бериш;
в) Буюртмачи уруғлик цехида бир навдан иккинчи навга ўтиш (алмашиш) жараёнида Бажарувчи вакилини жалб қилиши, цехда профилактик тозалаш ишларини тўғри ўтказиш ва цехнинг барча агрегатларини уруғлик дон материалининг холатига қараб доимий ростлаб бориш;

г) Таҳлил натижалари ҳамда назорат ишлари бўйича Бажарувчи томонидан берилган сифатни ошириш юзасидан берилган тавсия, топшириқ ва кўрсатмаларга риоя қилиш ҳамда зарурий тадбирларни ўз вақтида тўлиқ бажариш;

д) Бажарувчи томонидан талаб қилинган ҳужжатлардан нусха бериш;
е) Бажарувчига ўзига берилган топшириқ ва кўрсатмалар юзасидан ўтказилган 
чора-тадбирлар ва бажарилган ишлар бўйича ёзма ахборот бериш;
ё) шартномавий мажбуриятларини шартномада белгиланган тартибда бажариш;
ж) шартнома бўйича мажбуриятларни бажаришнинг имконияти бўлмаган тақдирда Бажарувчинини тегишли тартибда огоҳлантириш мажбуриятини олади.
2.3. Бажарувчининг ҳуқуқлари:

а) шартномада белгиланган тартибда ва керакли ҳажмда Буюртмачидан мажбуриятларини бажарилишини талаб қилиш;
б) Буюртмачи билан биргаликда уруғлик дон тайёрлаш цехларида уруғлик донларни тозалаш-саралаш, дорилаш, қадоқлаш ва сақлаш жараёнларини 1499-йўриқнома асосида амалга оширилиши учун доимий назорат олиб бориш;

в) уруғлик дон тайёрлаш цехида ишлаб чиқарилаётган уруғлик донларда ўтказилган икки соатлик таҳлиллар натижаларини ҳамда уруғлик донларни сифатли ишлаб чиқариш юзасидан ўтказилган назорат натижаларини Буюртмачига оғзаки ёки  ёзма равишда билдириш;
Шунингдек, навдан-навга ўтиш жараёнида цехни профилактик тозалашдаги салбий натижаларга ва агрегатларни таъмирлаш ва созлаш зарурати туфайли Буюртмачига бериладиган тавсия, топшириқ ва кўрсатмаларни оғзаки ёки ёзма равишда билдириш;
г) уруғлик дон тайёрлаш цехида ўтказиладиган назорат ишлари ва икки соатлик таҳлил ишларида ўзига қўшимча равишда мутахассис жалб қилиш;

д) норматив ҳужжатлар талабларига жавоб бермайдиган уруғлик дон партияларини қайтадан цехга йўналтириб қайта тозалаш ва саралаш ишларини ўтказилишини ташкил этиш.
2.4. Бажарувчининг мажбуриятлари:

а) Ўзбекистон Республикасининг “Уруғчилик тўғрисида”ги қонуни ва бошқа амалдаги қоида, низом, йўриқнома ҳамда стандартларга мувофиқ, 2021 йил ҳосили учун тайёрланадиган уруғлик донларни сифатли тозалаш-саралаш, дорилаш, қадоқлаш, сақлаш ва реализация қилиниши бўйича тавсия, топшириқ, амалий ёрдам ва кўрсатмалар каби хизматларни бажариш;

б) уруғлик дон тайёрлаш цехида тайёрланаётган уруғлик донларда ўтказилган икки соатлик таҳлилларни ўз вақтида тўғри ўтказиш, хулоса чиқариш ва уруғлик донларни сифатли ишлаб чиқариш юзасидан назорат ишларига холисона ёндашиш;
в) Бажарувчи уруғлик дон тайёрлаш жараёнларини ўрганиш ва назорат қилиш ҳамда уруғлик донларни икки соатлик таҳлил қилиш жараёнларида Буюртмачи ёки унинг вакили қатнашишини таъминлаш;
г) ўрганиш ва назорат қилиш натижалари бўйича далолатнома тузиш;

д) икки соатлик таҳлили натижалари бўйича O`z DSt 2823:2014 стандарт талабига мос келмаган тақдирда корхона рахбарига ёзма билдирги киритиш ва уруғлик дон тайёрлаш цехини дархол тўхтатиш орқали ускуна ва қурилмаларни таъмирланиши ҳамда қайта созланишини назоратга олиш. Цех агрегатларини таъмирлаш ва созлаш ишлари ўтказилмасдан сифатсиз уруғлик дон тайёрлаш олиб борилган тақдирда, бу ҳақда Агросаноат мажмуи устидан назорат қилиш инспекциясига ёзма ахборот киритиш ва айбдор масъул ходимларга нисбатан жазо чораларини кўриш;
е) Бажариган ишларнинг ҳажми бўйича 2 томонлама солиштириш далолатнома тузиш.

3. ХИЗМАТЛАР НАРХИ ВА ҲИСОБ-КИТОБЛАР ТАРТИБИ

3.1. 2020 йил ғалла ҳосили учун уруғлик дон тайёрлаш цехида уруғлик донларни тозалаш-саралаш, дорилаш, қадоқлаш ва сақлаш жараёнларини 1499-йўриқнома асосида амалга оширишга тайёрлаш ҳамда ишлаб чиқарилаётган уруғлик донларни экинбоплик сифат кўрсаткичларини ҳар икки соатда таҳлилларини ўтказиш бўйича хизматлар нархи Бажарувчи томонидан тасдиқланадиган нархлар (калькуляция) асосида белгиланади.
3.2. Буюртмачи далолатномалар бўйича хизматлар учун тўловни далолатномаларни бериш факти бўйича бажарилган ишлар далолатномалари ва Бажарувчи томонидан берилган ҳисоб варақ-фактура асосида амалга оширади.
3.3. Бажарилган иш ҳажми якуни бўйича Бажарувчи Буюртмачига бажарилган ишлар рўйхати ва у асосда ҳисоб варақ-фактура ва бажарилган иш далолатномасини имзо учун тақдим қилади.

3.4. Буюртмачи кутилаётган ишлаб чиқариш ҳажмига асосан бажарувчига 15 фоиз миқдорда олдиндан аванс тўловини амалга оширади.
3.5. Ҳисобварақ-фактура тақдим қилинган кундан бошлаб 15 (ўн беш) банк иш куни мобайнида Буюртмачи бажарилган иш суммасининг 100 фоизини тўлаб беради.
4. ХИЗМАТЛАР КЎРСАТИШ ВА АМАЛГА ОШИРИЛГАН ИШЛАРНИ ТОПШИРИШ ВА ҚАБУЛ ҚИЛИШ ТАРТИБИ

4.1. Бажарувчи шартноманинг 1.1.-бандида кўрсатилган хизматларнинг сифати ва амалдаги меъёрий ҳужжатларга асосланган ҳолда уруғлик донларни тозалаш-саралаш, дорилаш, қадоқлаш ва сақлаш жараёнларини назорат қилади ҳамда ишлаб чиқариладиган уруғлик донларни экинбоплик сифат кўрсаткичларини ҳар икки соатда таҳлилларини ўтказади.

4.2. Бажарувчи шартномада белгиланган хизматларни кўрсатиб бўлганидан сўнг хизматлар кўрсатилганлиги тўғрисида далолатнома ва ҳисоб варақ-фактура расмийлаштиради ва Буюртмачига тақдим этади.

4.3. Бажарувчи шартноманинг 1.1.-бандида кўрсатилган хизматларни меъёрий ҳужжатларда белгиланган кунларда бажарилишини амалга оширади.
5. ТАРАФЛАРНИНГ МУЛКИЙ ЖАВОБГАРЛИГИ

5.1. Кўрсатилган хизматлар ҳақини ўз вақтида тўламаганлик учун Буюртмачи Бажарувчига ўтказиб юборилган ҳар бир кун учун кечиктирилган тўлов суммасининг 0,04 фоизи миқдорида, аммо кечиктирилган тўлов суммасининг 50 фоизидан ортиқ бўлмаган миқдорида пеня тўлайди.

5.2. Бажарувчи хизматларни ўз вақтида ёки тўлиқ амалга оширмаганлик учун ўтказиб юборилган ҳар кунига мажбурият бажарилмаган қисмининг 0,04 фоизи миқдорида, аммо бажарилмаган мажбуриятнинг 50 фоизидан ортиқ бўлмаган миқдорида пеня тўлайди.

5.3. Ушбу шартномада назарда тутилмаган жавобгарлик ва бошқа масалалар Ўзбекистон Республикасининг амалдаги қонун ҳужжатлари билан тартибга солинади.
6. НИЗОЛАРНИ ҲАЛ ҚИЛИШ ТАРТИБИ

6.1. Мазкур шартнома бўйича келишмовчиликлар ва низоли масалалар келиб чиққан тақдирда, тарафлар, қоидага кўра, мустақил равишда судгача ҳал этиш чораларини кўрадилар ва низони судгача ҳал қилиш (талабнома юбориш) тартибига риоя этиш мажбурий ҳисобланади.
6.2. Тарафлар низони судгача ҳал қилиш (талабнома юбориш) тартибига амал қилиб, ўзаро келишувга эришмаган тақдирда, келишмовчилик ва низолар жаврбгар жойлашган туманлараро иқтисодий судида ҳал қилинади.
7. БОШҚА ШАРТЛАР

7.1. Мазкур шартнома 2 (икки) нусхада тузилиб, тарафлар томонидан имзоланган вақтдан бошлаб кучга киради ва 31.12.2020 йилга қадар амал қилади.
7.2. Агар тарафлар биронтаси шартнома муддати тугашидан бир ой олдин шартномани ўзгартириш ёки бекор қилиш масаласида икки тарафга мурожаат қилмаса шартнома кейинги календарь йил учун узайтирилган ҳисобланади.

7.3. Тарафлар лозим даражада бажаришга енгиб бўлмайдиган куч, яъни фавқулодда ва муайян шароитларда олдини олиб бўлмайдиган вазиятлар (форс-мажор)нинг умумий қоидаларини тан оладилар.
7.4. Шартномага тарафларнинг келишуви билан қўшимча ва ўзгартилишлар киритилиши мумкин. Шартномаган ҳар қандай ўзгартириш ва қўшимчалар ёзма равишда расмийлаштирилиб, тарафлар томонидан имзолангандан сўнг кучга киради.

7.5. Мазкур шартнома билан тартибга солинмаган масалалар Ўзбекистон Республикасининг Фуқаролик кодекси ва амалдаги бошқа норматив-ҳуқуқий ҳужжатлар билан тартибга солинади.

8. ТОМОНЛАРНИНГ МАНЗИЛЛАРИ ВА БАНК РЕКВИЗИТЛАРИ

